
SHKOLLA E MAGJISTRATURËS

       KËSHILLI DREJTUES

Nr.23/5 prot.






Tiranë, më 26 .01..2023

VENDIM

Nr. 5 datë 26.01.2023

PËR DISA SHTESA DHE NDRYSHIME NË VENDIMIN NR. 25, DATË 23.10.2017, “PËR NORMIMIN DHE SHPËRBLIMIN E VEPRIMTARISË AKADEMIKE,

NË ZBATIM TË PROGRAMIT TË FORMIMIT FILLESTAR DHE VAZHDUES,

NË SHKOLLËN E MAGJISTRATURËS”

Mbështetur në nenin 118 të Kushtetutës së Republikës së Shqipërisë; në nenin 243 dhe 248 të ligjit nr.115/2016, “Për organet e qeverisjes së sistemit të drejtësisë”; në ligjin nr. 96/2016, “Për statusin e gjyqtarëve dhe prokurorëve në Republikën e Shqipërisë”; në ligjin nr. 98/2016, “Për organizimin e pushtetit gjyqësor në Republikën e Shqipërisë”; në ligjin nr. 84/2016, “Për rivlerësimin kalimtar të gjyqtarëve dhe prokurorëve të Republikës së Shqipërisë”; në nenin 124 të ligjit nr. 80/2015, “Për arsimin e lartë në Republikën e Shqipërisë” i ndryshuar; si dhe të ligjit nr.84/2022 “Për buxhetin e vitit 2023”; në vendimin e Këshillit të Ministrave nr. 748, datë 11.6.2009, “Për trajtimin me pagë dhe shtesa mbi pagë të punonjësve të personelit akademik të institucioneve publike të arsimit të lartë”, ( i ndryshuar), me propozim të Drejtorit të Shkollës së Magjistraturës, Këshilli Drejtues, i mbledhur më datë 26.1.2023

V E N D O S I:
1. Në pikën 4/a) , shtohet fjalia “Ndjekje dhe drejtim i praktikës paraprofesionale”,  si dhe pas togfjalëshit “ të përgatiten raportet” shtohet fjala “memot”
2. Në pikën 4/b) hiqet togfjalëshi “udhëheqje teme” dhe hiqet fjalia “Ndjekje dhe drejtim i praktikës paraprofesionale (gjyqtarë dhe prokurorë të përcaktuar nga kryetarët e gjykatave/drejtuesit e prokurorive)”
3. Në pikën 7 hiqet togfjalëshi, “komisioni i temave/oponenca” dhe shtohet togfjalëshi  “udhëheqja dhe vlerësimi i memove”
4. Në pikën 10, paragrafi i parë, hiqet fjala “dhe vazhdues”,  si dhe shtohet paragrafi, “Pedagogët e brendshëm do të plotësojnë normën e mësipërme nëse kanë zhvilluar në auditor 60 %  të orëve totale për çdo lëndë”. 
5. Pika 13 ndryshohet si vijon : 
a) Mësimdhënia e normuar vjetore për stafin pedagogjik me kohë të pjesshme në Formimin Fillestar duhet të jetë jo më shumë se 40% e ngarkesës vjetore të lëndës vetëm për lëndët kryesore, përveç rasteve kur parashikohet ndryshe nga Këshilli Drejtues. Për lëndët, të cilat nuk kanë pedagog të brendshëm, ngarkesa më e madhe e saj do të mbulohet nga pedagogu i jashtëm, titullar i lëndës. 

b) Mësimdhënia e normuar vjetore për stafin pedagogjik me kohë të plotë në Formimin Fillestar duhet të jetë 60% të ngarkesës vjetore të lëndës vetëm për lëndët kryesore. Në rastet kur pedagogët largohen nga mësimdhënia për arsye objektive ose për arsye të tjera, gjatë vitit akademik, orët do të shpërndahen ndërmjet pedagogëve  me urdhër të Drejtorit.

c) Në rast të pamundësisë së realizimit të orëve mësimore nga pedagoget sipas orarit mësimor të përcaktuar, pedagogu titullar i lëndës kujdeset për realizimin e tyre duke i zhvilluar ato vetë, ose duke ia caktuar një pedagogu tjetër, nga grupi i pedagogëve së asaj lënde duke mos cënuar % e ndarjes së orëve. 
6. Pika 14, ndryshohen tarifat si vijon:

Stafi pedagogjik me kohë të pjesshme, sipas rolit dhe veprimtarisë që kryen, si dhe pedagogët e brendshëm për veprimtarinë mbi normë të përmendur në pikën 11 /a, b, d do të trajtohen financiarisht sipas kategorizimit të mëposhtëm: 

· Profesorë 






1410 lekë/orë mësimore
· Profesor i asocuar 





1295 lekë/orë mësimore

· Gjyqtar, prokuror, avokat, specialist i fushës me eksperiencë,

jo më pak se 10 vjet 





1200 lekë/orë mësimore
· Lektor i parë/ Doktor





940 lekë/orë mësimore
· Master i Nivelit të Dytë/Magjistraturë etj.


705 lekë/orë mësimore
7. Në pikën 16, hiqen togëfjalëshat “Udhëheqësit e temave” dhe “anëtarët e komisionit të vlerësimit të temave” dhe shtohet togfjalëshi “udhëheqja dhe vlerësimi i memove”.
8. Efektet financiare shtrihen për vitin akademik 2022-2023.
9. Ky vendim hyn në fuqi menjëherë.
ZËVENDËSKRYETARI

OLSIAN ÇELA

Tel: (04) 2468825, Rr. “Ana Komnena”, Godina “Poli i Drejtësisë”, Tiranë.

E-mail: info@magjistratura.edu.al; ëëë.magjistratura.edu.al

